
ஶ்யாமாபி⁴ராமஶரணீகரணீயமூர்தே,
காமாநுரூபப²லதா³மிதபுண்யகீர்தே ।

ஸீமாவிஹீநகருணாம்ரு’ததி³வ்யஸிந்தோ⁴,
ஶ்ரீமாருதாலயபதே, தவ ஸுப்ரபா⁴தம் ॥ 1॥

உந்மீலயஸ்வ ப⁴க³வந், நயநாரவிந்த³-
மாகேகராதிமது⁴ராக்ரு’தி மந்த³மந்த³ம் ।

லக்ஷ்மீருபைதி நநு கால்யமயீ ப⁴வந்தம்
ஶ்ரீமாருதாலயபதே, தவ ஸுப்ரபா⁴தம் ॥ 2॥

பஶ்யாऽப்லுதா ஹிமஜலே விமலாம்ப³ரைஷா
தாராஸுமாநி த³த⁴தீ வியத³ப்³ஜபத்ரே ।

ஸந்திஷ்ட²தே ப⁴வது³பாஸநஜாக³ரூகா
ஶ்ரீமாருதாலயபதே, தவ ஸுப்ரபா⁴தம் ॥ 3॥

அப்⁴யங்க³பூர்வகமநந்த, தவாபி⁴ஷேக-
புண்யோத்ஸவம் நயநகோ³சரதாம் நிநீஷு: ।

ப⁴க்தவ்ரஜோऽத்ர ப⁴ரிதோத்ஸுகபா⁴வமாஸ்தே
ஶ்ரீமாருதாலயபதே, தவ ஸுப்ரபா⁴தம் ॥ 4॥

தைலாபி⁴ஷேகவிமலீக்ரு’தநீலகாந்தி-
ஸ்த்வம் பூ⁴ஷணை: கதிபயை: பரிஶோபி⁴தாங்க³ ।

விப்⁴ராஜஸே லலிதஶைஶவவேஷதா⁴ரீ
ஶ்ரீமாருதாலயபதே, தவ ஸுப்ரபா⁴தம் ॥ 5॥

ப⁴க்தாவலீ விக³லிதஸ்துதிகீ³திபி⁴ந்ந-
க⁴ண்டாநிநாத³பரிபூததி³க³ந்தராலம் ।

க்ஷேத்ரம் விபா⁴தி தவ தீ³பஸஹஸ்ரதீ³ப்ரம்
ஶ்ரீமாருதாலயபதே, தவ ஸுப்ரபா⁴தம் ॥ 6॥

பூஜாவிதா⁴நமக⁴நாஶநமௌஷஸம் தே
த்³ருஷ்டும் ஸமுத்ஸுகதி⁴ய: புலகாஞ்சிதாங்கா:³ ।

திஷ்ட²ந்தி ப⁴க்தநிவஹா:முகுலத்கராப்³ஜா: ।
ஶ்ரீமாருதாலயபதே, தவ ஸுப்ரபா⁴தம் ॥ 7॥

உத்³த⁴டிதே ச புரதோ ப⁴வதோ நிகேத-
த்³வாரே க்கணந்மது⁴ரக⁴ண்டமக²ண்ட³தா⁴மந் ।

வீக்ஷாமஹே விமலகோமலவிக்³ரஹம் த்வாம்
ஶ்ரீமாருதாலயபதே, தவ ஸுப்ரபா⁴தம் ॥ 8॥

ட⁴க்காநிநாத³மது⁴ராஷ்டபதீ³மநோஜ்ஞ-

கா³நாநுரஞ்சிதமுத³ஞ்சிதப⁴க்தவ்ரு’ந்த³ம் ।
வைகுண்ட²மந்யதி³த³மேத்ய விபோ⁴ விபா⁴ஸி

ஶ்ரீமாருதாலயபதே, தவ ஸுப்ரபா⁴தம் ॥ 9॥
த⁴ந்யா வயம் ப⁴வது³பாஶ்ரயமேவ யாதா

மந்வாமஹே ஜநிப²லம் ஸப⁴வாப்தமத்³ய ।
நாऽந்யா க³திஸ்த்வமஸி தே³ஹப்⁴ரு’தாம் சிதா³த்மந்!
ஶ்ரீமாருதாலயபதே, தவ ஸுப்ரபா⁴தம் ॥ 10॥

ஜயதி ஜயதி நித்யம் தே³வகீபுண்யகந்த³ம்
ஜயதி ஜயதி ஸாக்ஷாத் ப்³ரஹ்ம ஸாகாரமேகம் ।

ஜயதி ஜயதி ஶாந்தம் ஸுந்த³ரம் தா⁴ம முக்²யம்
ஶ்ரீமாருதாலயபதே, தவ ஸுப்ரபா⁴தம் ॥ 11॥

இதி ஶ்ரீவாஸுதே³வந் ஏலயதே²ந விரசிதம் ஶ்ரீகு³ருவாயுபுரேஶஸுப்ரபா⁴தம்
ஸம்பூர்ணம் ।

